
Вөҗдан иреге турында һәм дини берләшмәләр турында
Татарстан Республикасы ЗАКОНЫ
(2001 елның 27 сентябрендәге 1077, 2004 елның 25 февралендәге 5-ТРЗ, 2008 елның 16 июнендәге 24-ТРЗ, 2010 елның 31 мартындагы 12-ТРЗ, 2011 елның 30 июнендәге 38-ТРЗ, 2012 елның 4 августындагы 64-ТРЗ, 2013 елның 17 июлендәге 65-ТРЗ, 2014 елның 12 июнендәге 53-ТРЗ, 2014 елның 24 июлендәге 76-ТРЗ, 2015 елның 16 гыйнварындагы 1-ТРЗ, 2015 елның 11 апрелендәге 22-ТРЗ, 2015 елның 21 июлендәге 60-ТРЗ, 2015 елның 8 октябрендәге 75-ТРЗ ,  2016 елның 26 мартындагы 15-ТРЗ номерлы, 2016 елның 17 ноябрендәге  85-ТРЗ  номерлы, 2018 елның 30 июнендәге 48-ТРЗ номерлы, 2019 елның 14 июнендәге 42-ТРЗ номерлы, 2020 елның 7 мартындагы 5-ТРЗ номерлы, 2021 елның 7 октябрендәге 
78-ТРЗ номерлы, 2022 елның  4 октябрендәге 61-ТРЗ номерлы,  2023 елның 

9 мартындагы 14-ТРЗ номерлы  Татарстан Республикасы законнары редакциясендә)
Татарстан Республикасы Дәүләт Советы,
Татарстанның күпмилләтле халкының рухиятен, мәдәниятен торгызуда һәм үстерүдә исламның һәм православиенең аерым ролен танып, (беренче абзац 2004 елның 25 февралендәге 5-ТРЗ номерлы Татарстан Республикасы Законы редакциясендә)
республика халыклары тарихи мирасының аерылгысыз өлешен тәшкил итүче башка диннәрне ихтирам итеп һәм аларның үзен​чәлекләрен исәпкә алып,

кеше һәм граждан хокукларын һәм ирекләрен яклау максатларында, (дүртенче абзац 2012 елның 4 августындагы 64-ТРЗ номерлы Татарстан Республикасы Законы белән кертелде)
дини экстремизм күренешләренең һәм дини берләшмәләр эшчәнлеге сәясиләшүенең куркынычлылыгын аңлап, (бишенче абзац 2012 елның 4 августындагы 64-ТРЗ номерлы Татарстан Республикасы Законы редакциясендә)
вөҗдан иреге һәм дин тоту иреге мәсьәләләрендә үзара аңлашуга, киң күңеллелек күрсәтүгә һәм ихтирамга ирешүгә ярдәм итүне мөһим дип санап, (алтынчы абзац 2012 елның 4 августындагы 64-ТРЗ номерлы Татарстан Республикасы Законы редакциясендә)
әлеге Законны кабул итә. (Җиденче абзац 2012 елның 4 августындагы 64-ТРЗ номерлы Татарстан Республикасы Законы редакциясендә)
I БҮЛЕК. ГОМУМИ НИГЕЗЛӘМӘЛӘР

1 статья. Төп төшенчәләр

Әлеге Закон максатларында түбәндәге төп төшенчәләр кулланыла:
вөҗдан иреге – кешенең һәм гражданның дингә карата үз мөнәсәбәтен сайлап алу хокукы: дин тоту яисә гомумән дин тотмау хокукы;
дин тоту иреге – кешенең һәм гражданның дини инануларында ирекле булу, шуларга бәйле ритуалларны, йолаларны үтәү, үз дине турында ачыктан-ачык игълан итү хокукы.

2 статья. Әлеге Законның җайга салу предметы
Әлеге Закон кеше һәм гражданның теләсә кайсы динне ирекле тоту яисә берсен дә тотмау, дини эшчәнлек белән шөгыльләнү буенча Татарстан Республикасы Конституциясендә беркетелгән хокукын тәэмин итү һәм гамәлгә ашыру гарантия​ләрен урнаштыра. (статья 2004 елның 25 февралендәге 5-ТРЗ номерлы Татарстан Республикасы Законы редакциясендә)
3 статья. Вөҗдан иреге, дин тоту иреге турындагы һәм дини берләшмәләр турындагы законнар (Статья 2004 елның 25 февралендәге 5-ТРЗ номерлы Татарстан Республикасы Законы редакциясендә)
Вөҗдан иреге, дин тоту иреге турындагы һәм дини берләшмәләр турындагы законнар Россия Федерациясе Конституциясенең, Татарстан Республикасы Конституциясенең, федераль законнарның, әлеге Законның тиешле нормаларыннан, шулай ук алар нигезендә кабул ителүче башка норматив хокукый актлардан гыйбарәт. 
4
статья. Вөҗдан иреге һәм дин тоту иреге хокукы

1. Татарстан Республикасында вөҗдан иреге һәм дин тоту иреге, шул исәптән теләсә кайсы динне индивидуаль яисә башкалар белән бергә тоту яисә берсен дә тотмау, гыйбадәт кылулар, башка дини йолалар һәм тантаналар үткәрү, дингә өйрәтү һәм дини тәрбия бирү, дини һәм башка инануларны ирекле сайлау һәм үзгәртү, дин тоту һәм тарату, шул исәптән дини берләшмәләр төзеп, шулар нигезендә эш итү хокукы гарантияләнә. (1 пункт 2015 елның 8 октябрендәге 75-ТРЗ номерлы Татарстан Республикасы Законы редакциясендә)
2. Дингә карата мөнәсәбәткә бәйле рәвештә өстенлекләр,
чикләүләр яисә дискриминацияләүнең башка төрле рәвешләрен
билгеләү рөхсәт ителми.

3. Татарстан Республикасында гражданнар, дингә мөнәсәбәтләренә һәм кайсы динне тотуларына карамастан, закон каршында тигез булалар. Татарстан Республикасында граҗданның хәрби хезмәттә булуы аның инануларына яисә дин тотуына каршы килгән очракта, ул Россия Федерациясе законнарында билгеләнгән тәртиптә хәрби хезмәтне альтернатив граждан хезмәтенә алмаштырырга хокуклы.  (3 пункт 2004 елның 25 февралендәге 5-ТРЗ, 2011 елның 30 июнендәге 38-ТРЗ номерлы Татарстан Республикасы законнары редакциясендә)
4. Беркем дә үзенең дингә мөнәсәбәтен башкаларга белгер​тергә тиеш түгел һәм беркем дә үзенең дингә, дин тотуга карата мөнәсәбәтен билгеләгәндә мәҗбүр ителмәскә яисә дин тотудан баш тартуга, гыйбадәт кылуларда, башка дини йолаларда һәм тантана​ларда, дини берләшмәләр эшчәнлегендә һәм дин гыйлеме алуда катнашуга яисә катнашмауга мәҗбүр ителмәскә тиеш. Кече яшьтәгеләрне дини берләшмәләргә җәлеп итү, шулай ук кече яшьтәгеләрне, аларның ихтыярына каршы килеп һәм ата-аналарының яисә аларны алмаштыручы затларның ризалыгыннан башка, дингә өйрәтү тыела. (4 пункт 2004 елның 25 февралендәге      5-ТРЗ номерлы, 2021 елның 7 октябрендәге 78-ТРЗ номерлы Татарстан Республикасы законнары редакциясендә)
5. Вөҗдан иреге һәм дин тоту иреге хокукын гамәлгә ашы​руга комачаулык итү, шул исәптән шәхескә карата көч куллану, дингә мөнәсәбәтләре аркасында гражданнарны күрәләтә мәсхәрәләү, дини өстенлекне пропагандалау, дини инанулар арка​сында дошманлык, нәфрәт һәм милли каршылык уяту рәвешендә дә комачаулык күрсәтү йә мөлкәтне юк итү яисә аңа зыян салу белән, йә шундый гамәлләр кылу белән янау федераль закон нигезендә тыела һәм эзәрлекләнә. (5 пункт 2004 елның 25 февралендәге 5-ТРЗ, 2011 елның 30 июнендәге 38-ТРЗ номерлы Татарстан Республикасы законнары редакциясендә)
6. Дини ихтирам объектлары тирәсендә гавами гамәлләр үткәрү, уен-көлке биналары ачу, дин тотучы гражданнарның дини хисләрен мәсхәрәләүче текстлар, сурәтләр һәм реклама урнаштыру тыела. (6 пункт 2004 елның 25 февралендәге 
5-ТРЗ номерлы Татарстан Республикасы Законы редакциясендә)
7. Үз көчен югалтты. – 2004 елның 25 февралендәге 5-ТРЗ номерлы Татарстан Республикасы Законы редакциясендә)
8. Татарстан Республикасы территориясендәге чит ил гражданнары һәм гражданлыксыз затлар вөҗдан иреге һәм дин тоту иреге хокукыннан файдаланалар һәм вөҗдан иреге турындагы, дин тоту иреге һәм дини берләшмәләр турындагы законнарны бозган өчен федераль закон​да билгеләнгәнчә җаваплы булалар.                 (8 пункт 2004 елның 25 февралендәге 5-ТРЗ номерлы Татарстан Республикасы Законы редакциясендә)
9. Исповедь яшеренлеге закон белән саклана. (9 пункт 2004 елның 25 февралендәге 5-ТРЗ номерлы Татарстан Республикасы Законы редакциясендә)
5 статья. Дәүләт һәм дини берләшмәләр

1. Татарстан Республикасында диннәр һәм дини берләшмәләр дәүләттән аерылганнар һәм закон каршында бертигез булалар.

2. Дин һәм дини берләшмәләрнең дәүләттән аерылганлыгы турында конституциячел принцип нигезендә дәүләт: (2 пункт 2004 елның 25 февралендәге    5-ТРЗ номерлы Татарстан Республикасы Законы редакциясендә)
граждан үзенең дингә карата мөнәсәбәтен һәм кайсы дингә каравын билгеләгәндә, ата-аналар яисә аларны алыштыручы затлар үз инанулары һәм баланың вөҗдан иреге, дин тоту иреге хоку​кы нигезендә балаларны тәрбияләгәндә катышмый;
дәүләт хакимияте органнары, дәүләтнең башка органнары, дәүләт учреждениеләре һәм җирле үзидарә органнары вазыйфаларын үтәүне дини берләшмәләргә йөкләми; (өченче абзац 2004 елның 25 февралендәге 5-ТРЗ номерлы Татарстан Республикасы Законы редакциясендә)
әгәр дини берләшмәләрнең эшчәнлеге Россия Федерациясе законнарына каршы килмәсә, аңа катышмый; (дүртенче абзац 2011 елның 30 июнендәге 38-ТРЗ номерлы, 2021 елның 7 октябрендәге 78-ТРЗ номерлы Татарстан Республикасы Законы редакциясендә)
дәүләт һәм муниципаль мәгариф оешмаларында дөньяви характердагы белем бирүне тәэмин итә. (бишенче абзац 2004 елның 25 февралендәге 5-ТРЗ, 2014 елның 12 июнендәге 53-ТРЗ номерлы Татарстан Республикасы законнары редакциясендә)
3. Дәүләт учреждениеләре һәм оешмалары бирүче һәм таләп итүче документларда гражданның дин тотуы күрсәтелми. (3 пункт 2004 елның 25 февралендәге 5-ТРЗ номерлы Татарстан Республикасы Законы редакциясендә)
4.  Дәүләт хакимияте органнары, дәүләтнең баш​ка органнары, җирле үзидарә органнары эшчөнлегенә гавами дини йолалар һәм тантаналар катыштырылмый. Дәүләт хакимияте органнарының, дәүләтнең башка органнарының һәм җир​ле үзидарә органнарының вазыйфаи затлары үзләренең хезмәт урыннарын дингә карата теге яисә бу мөнәсәбәтне барлыкка китерү өчен файдаланырга хокуклы түгел. (4 пункт 2004 елның 25 февралендәге 5-ТРЗ номерлы Татарстан Республикасы Законы редакциясендә)
5.  Дәүләт дини оешмаларга тарихи һәм мәдәни ядкярләр бу​ып саналган гыйбадәт биналарын Һәм башка объектларны рес​таврацияләүдә, тотуда һәм саклауда финанс, матди һәм башка ярдәм күрсәтә, дини оешмаларга салым ташламалары һәм башка ташламалар бирүне җайга сала. (5 пункт 2004 елның 25 февралендәге 5-ТРЗ номерлы Татарстан Республикасы Законы редакциясендә)
Дини оешмалар үтенече буенча дәүләт дин белеме бирү оешмаларында гомуми белем бирү фәннәрен укытуда ярдәм күрсәтергә хокуклы. (абзац 2014 елның 12 июнендәге 53-ТРЗ номерлы Татарстан Республикасы Законы белән кертелде)
6.  Дәүләт дини оешмаларның хәйрия эшчәнлегенә, шулай ук алар тарафыннан иҗтимагый әһәмиятле мәдәни-агарту программаларны һәм гамәлләрне тормышка ашыруда булыша һәм ярдәм итә. (6 пункт 2004 елның 25 февралендәге 5-ТРЗ номерлы Татарстан Республикасы Законы редакциясендә)
7. Федераль закон нигезендә дини берләшмә: 
үз иерархия һәм институция структурасы нигезендә гамәлгә куела һәм эш итә, тиешле шартлар, таләпләр нигезендә һәм үзенең эчке билгеләүләре белән карала торган тәртиптә персоналын сайлый, билгеләп куя һәм алыштыра; (икенче абзац 2013 елның 17 июлендәге 65-ТРЗ номерлы Татарстан Республикасы Законы редакциясендә)
дәүләт хакимияте органнарының, дәүләтнең баш​ка органнарының, дәүләт учреждениеләренең һәм җирле үзидарә органнарының вазыйфаларын үтәми һәм аларны алыштырмый; (өченче абзац 2004 елның 25 февралендәге 5-ТРЗ номерлы Татарстан Республикасы Законы редакциясендә)
дәүләт хакимияте органнарына һәм җирле үзидарә органна​рына сайлауларда катнашмый;
сәяси хәрәкәтләр һәм фиркаләр эшчәнлегендә катнашмый, аларга матди һәм башка төрле ярдәм күрсәтми. (7 пункт 2004 елның 25 февралендәге 5-ТРЗ номерлы Татарстан Республикасы Законы редакциясендә) 
8. Дини берләшмәләрнең дәүләттән аерылулары әлеге берләшмәләрдә катнашучыларның хокукларын, дәүләт эшләренә идарә итүдә, дәүләт хакимияте органнарына һәм җирле үзидарә органнарына сайлауларда, сәяси фиркаләр, сәяси хәрәкәтләр һәм башка иҗтимагый берләшмәләр эшчәнлегендә бүтән гражданнар белән бертигез катнашу хокукла​рын да кертеп, чикләүгә китерми. (8 пункт 2004 елның 25 февралендәге 5-ТРЗ номерлы, 2021 елның 7 октябрендәге 78-ТРЗ номерлы Татарстан Республикасы законнары редакциясендә)
9. Татарстан Республикасы территориясендә эшләп торучы дини берләшмәләр вөҗдан иреге, дин тоту иреге һәм дини берләшмәләр турындагы законнарны үтәргә тиеш. (9 пункт 2004 елның 25 февралендәге 5-ТРЗ номерлы Татарстан Республикасы Законы редакциясендә)
10.  Дини бәйрәмнәр Татарстан Республикасы законы белән эш көне түгел  (бәйрәм) дип игълан ителергә мөмкин. (10 пункт 2011 елның 30 июнендәге 38-ТРЗ номерлы Татарстан Республикасы Законы редакциясендә)
6 статья. Дини белем, дин белеме бирү оешмалары  (6 статья 2014 елның 12 июнендәге 53-ТРЗ номерлы Татарстан Республикасы Законы редакциясендә)
1. Һәркем, үзе сайлап алып, индивидуаль рәвештә яисә башкалар белән бергә дини белем алырга хокуклы.  

2. Балаларга дини тәрбия һәм дини белем бирү ата-аналарның яисә аларны алмаштыручы затларның үз балаларын үз инануларына туры китереп тәрбияләү хокукына һәм баланың вөҗдан иреге һәм дин тоту иреге хокукына нигезләнә. 

3. Ата-аналарның яисә аларны алмаштыручы затларның язма үтенече буенча  һәм дәүләт яисә муниципаль мәгариф оешмаларында белем алучы балаларның ризалыгы булганда, күрсәтелгән мәгариф оешмалары, гамәлгә куючылары белән килештереп, мәгариф оешмасы идарәсенең коллегиаль органы карарына нигезләнеп, дини оешмага, уку-укыту программасы кысаларыннан тыш, балаларга дин гыйлемен укыту мөмкинлеге бирергә мөмкин.  
31. Дини берләшмәләр Россия Федерациясе законнарында билгеләнгән тәртиптә дини берләшмәләрнең эчке таләпләре белән билгеләнә торган рәвешләрдә үзенең тарафдарларын дингә өйрәтергә һәм аларга дини тәрбия бирергә хокуклы. Дингә өйрәтү һәм дини тәрбия бирү белем бирү эшчәнлеге булып тормый. (31 пункт 2015 елның 8 октябрендәге 75-ТРЗ номерлы Татарстан Республикасы Законы белән кертелде).
4. Дини оешмалар үз уставлары һәм мәгариф турында Россия Федерациясе законнары нигезендә  мәгариф оешмалары төзергә хокуклы.  

5. Үзәкләштерелгән дини оешмалар үз уставлары нигезендә, белем бирү эшчәнлеген гамәлгә ашыруга лицензиягә нигезләнеп, уку-укыту программаларын гамәлгә ашыру юлы белән дини оешмаларның руханиларын һәм дини персоналын әзерләү өчен дин белеме бирү оешмалары төзергә хокуклы.

6. Дин белеме бирү оешмалары дини оешмалар буларак теркәлергә тиеш.  

7. Дин белеме бирү оешмалары дини оешмаларның руханиларын һәм дини персоналын әзерләү өчен билгеләнгән уку-укыту программаларын гамәлгә ашыра, шулай ук тиешле үзәкләштерелгән дини оешманың йә үзәкләштерелгән дини оешма вәкаләт биргән җитәкчелек итүче яисә җайга салучы органның ризалыгы белән федераль дәүләт мәгариф стандартлары таләпләре нигезендә урта һөнәри белемнең уку-укыту программаларын, бакалавриат программаларын, специалитет программаларын һәм магистратура программаларын, федераль дәүләт таләпләренә туры китереп аспирантурада фәнни һәм фәнни-педагогик кадрлар әзерләү программаларын, өстәмә һөнәри программаларны һәм һөнәри укыту программаларын гамәлгә ашырырга хокуклы.  (7 пункт 2019 елның 14 июнендәге 42-ТРЗ номерлы,  2023 елның 9 мартындагы 14-ТРЗ номерлы Татарстан Республикасы  законнары редакциясендә) 

8. Дини оешмаларның руханиларын һәм дини персоналын әзерләү өчен билгеләнгән уку-укыту программаларын гамәлгә ашыручы дин белеме бирү оешмалары белем турында һәм квалификация турында документлар бирәләр, аларның формасы  шушы оешмалар тарафыннан мөстәкыйль рәвештә билгеләнә. Белем турындагы мондый документларда күрсәтелә торган квалификация аларга ия булучыларга дини оешмаларның эчке таләпләре белән белем байлыгына мәҗбүри таләпләр куелган дини оешмаларның руханилары һәм дини персоналы функцияләрен башкару хокукын бирә.
9. Федераль дәүләт мәгариф стандартлары таләпләре нигезендә уку-укыту программаларын һәм (яисә) өстәмә һөнәри программаларны, һөнәри укыту программаларын гамәлгә ашыручы дин белеме бирү оешмалары дәүләт йомгаклау аттестациясен яисә йомгаклау аттестациясен узган затларга «Россия Федерациясендә мәгариф турында» 2012 елның 29 декабрендәге 273-ФЗ номерлы Федераль закон нигезендә белем алу турында һәм (яисә) квалификация алу хакында документлар бирәләр. (9 пункт 2019 елның 14 июнендәге 42-ТРЗ номерлы Татарстан Республикасы Законы редакциясендә)
91. Аспирантурада федераль дәүләт таләпләре нигезендә фәнни һәм фәнни-педагогик кадрлар әзерләү программаларын гамәлгә ашыручы дин белеме бирү оешмалары йомгаклау аттестациясе узган затларга фәннәр кандидаты гыйльми дәрәҗәсен алу өчен диссертациянең «Фән турында һәм дәүләт фәнни-техник сәясәте хакында» 1996 елның 23 августындагы 127-ФЗ номерлы Федераль законга таянып билгеләнгән критерийларга туры килүе турында бәяләмә һәм аспирантураны тәмамлау хакында таныклык бирәләр. (91 пункт 2023 елның  9 мартындагы  14-ТРЗ номерлы Татарстан Республикасы Законы белән кертелде)
10. Дин белеме бирү оешмалары чит ил мәгариф оешмаларында (үзәкләрендә) дини оешмаларның руханиларын һәм дини персоналын әзерләүгә юнәлдерелгән уку-укыту программалары буенча белем алган дини оешмалар дин әһелләренә һәм дини персоналын тәшкил иткән затларга аттестация үткәрә, алар өчен өстәмә һөнәри программаларны гамәлгә ашыра. (10 пункт 2021 елның 7 октябрендәге  78-ТРЗ номерлы Татарстан Республикасы Законы белән кертелде)
7 статья. Дин эшләре буенча Татарстан Республикасы дәүләт органы

1. Дин эшләре буенча Татарстан Республикасы дәүләт органы мәгълүмати, консультатив, оештыру һәм эксперт учреждениесе була. (2011 елның 30 июнендәге 38-ТРЗ номерлы Татарстан Республикасы Законы редакциясендә)
2. Дин эшләре буенча Татарстан Республикасы дәүләт органы: (беренче абзац 2011 елның 30 июнендәге 38-ТРЗ номерлы Татарстан Республикасы Законы редакциясендә)
республикада дини вәзгыятьнең торышын анализлый һәм үсешен фаразлый;
дингә һәм дини берләшмәләргә карата дәүләт сәясәтен гамәлгә ашыру мәсьәләләре буенча дәүләт хакимиятенең башкарма органнары эшчәнлеген җайга сала; (өченче абзац 2004 елның 25 февралендәге 5-ТРЗ номерлы Татарстан Республикасы Законы редакциясендә)
вөҗдан иреге, дин тоту иреге турындагы һәм дини берләшмәләр турындагы законнарны куллануда дәүләт органнарына ярдәм итә;
төрле диннәрнең дини берләшмәләре арасында үзара аңлашуны һәм киң күңеллелек күрсәтүне ныгытуга һәм дини бер​ләшмәләргә Россия Федерациясе законнары нигезендә ярдәм күрсәтә; (бишенче абзац 2011 елның 30 июнендәге              38-ТРЗ номерлы Татарстан Республикасы Законы редакциясендә)
Татарстан Республикасыннан читтәге шундый ук дәүләт органнары һәм дини берләшмәләр белән багланышларны һәм җайга салу элемтәләрен үстерә.
Россия Федерациясе законнары нигезендә дини оешмаларга Татарстан Республикасы милкендәге дини билгеләнештәге дәүләт мөлкәтен тапшыру турында карар кабул итә. (Җиденче абзац 2011 елның 30 июнендәге 38-ТРЗ номерлы Татарстан Республикасы Законы белән кертелде)
II БҮЛЕК.  ДИНИ БЕРЛӘШМӘЛӘР
8 статья. Дини берләшмә
1.
 Россия Федерациясе территориясендә даими һәм законлы нигезләрдә яшәүче гражданнарның бергәләп дин тоту һәм дин тарату өчен төзелгән һәм түбәндәге максатка туры килә торган ирекле берләшүләре Татарстан Республикасында дини берләшмә дип таныла: (1 пункт 2004 елның 25 февралендәге 5-ТРЗ номерлы Татарстан Республикасы Законы редакциясендә)
дин тотуга;
гыйбадәтләр кылуга, башка дини йолаларны һәм тантаналарны башкаруга.
үз дәвамчыларыңны дингә өйрәтү һәм дини тәрбияләүгә. (Абзац 2016 елның 17 ноябрендәге  85-ТРЗ номерлы Татарстан Республикасы Законы белән кертелде) 

2.  Дини берләшмәләр миссионерлык эшчәнлеген “Вөҗдан иреге турында һәм дини берләшмәләр турында” 1997 елның 26 сентябрендәге 125-ФЗ номерлы  Федераль законда билгеләнгән тәртиптә гамәлгә ашыралар. (2 пункт 2016 елның 17 ноябрендәге  85-ТРЗ номерлы Татарстан Республикасы Законы редакциясендә)
3. Дини берләшмәләр дини төркемнәр һәм дини оешмалар рәвешендә төзелергә мөмкин. 
4. Дәүләт хакимияте органнарында һәм дәүләтнең башка органнарында, хәрби частьләрдә, дәүләтнең башка төрле оешмаларында, шулай ук җирле үзидарә органнарында һәм оешмаларында дини берләшмәләр төзү тыела. (4 пункт 2004 елның 25 февралендәге 5-ТРЗ номерлы Татарстан Республикасы Законы редакциясендә)
5. Максатлары һәм гамәлләре законга каршы килүче дини берләшмәләр төзү һәм аларның эшчәнлеге тыела.

9 статья. Дини төркем

1. Бергә​ләшеп дин тоту һәм дин тарату максатларында төзелгән, граждан​нарның дәүләт теркәве узмыйча гына һәм юридик затның хоку​кый сәләтенә ия булмыйча гына үз эшчәнлеген башкаручы ихтыярый берләшмәсе әлеге Законда дини төркем дип таныла. Дини төркемгә Россия Федерациясе гражданнары керә, шулай ук Россия Федерациясе территориясендә даими һәм законлы нигезләрдә яшәүче башка затлар керергә мөмкин. Дини төркем биналары һәм аның эшчәнлеге өчен кирәкле мөлкәт төркем файдалануына анда катнашучылар тарафыннан бирелә. (1 пункт 2001 елның 27 сентябрендәге 1077 номерлы, 2015 елның 8 октябрендәге 75-ТРЗ номерлы Татарстан Республикасы законнары редакциясендә)
11. Түбәндәгеләр дини төркем җитәкчесе (анда катнашучы) була алмый: 

Россия Федерациясендә булуы (яшәве) хупланмау турында карар Россия Федерациясе законнарында билгеләнгән тәртиптә кабул ителгән чит ил гражданы яисә гражданлыгы булмаган зат; 

«Җинаятьчел юл белән алынган керемнәрне легальләштерүгә (рәсмиләштерүгә) һәм террорчылыкны финанслауга каршы көрәш турында» 2001 елның 7 августындагы 115-ФЗ номерлы Федераль законның (алга таба – «Җинаятьчел юл белән алынган керемнәрне легальләштерүгә (рәсмиләштерүгә) һәм террорчылыкны финанслауга каршы көрәш турында» Федераль закон) 6 статьясындагы 2 пункты нигезендә исемлеккә кертелгән зат; 

үз көченә кергән суд карарында гамәлләрендә экстремистлык сыйфатлары булу билгеләнгән  зат;

террорчылыкны финанслауга каршы тору функцияләрен гамәлгә ашыручы ведомствоара координация органы тарафыннан «Җинаятьчел юл белән алынган керемнәрне легальләштерүгә (рәсмиләштерүгә) һәм террорчылыкны финанслауга каршы көрәш турында» Федераль законның 74 статьясы нигезендә акчаларыннан яисә башка мөлкәтеннән файдалануын туктатып тору (туктату) турында карар чыгарылган физик зат, мондый карар юкка чыгарылганга кадәр;
террорчылык оешмалары һәм террорчылар белән яисә массакүләм юк итү коралын тарату белән бәйләнеше булган оешмаларның һәм физик затларның БМО Уставының VII бүлеге, БМО Иминлек Советы яисә БМО Иминлек Советы карарлары нигезендә махсус төзелгән органнар тарафыннан каралган вәкаләтләрне гамәлгә ашыру кысаларында төзелә торган исемлекләренә кертелгән зат. (Алтынчы абзац  2022 елның 4 октябрендәге  61-ТРЗ номерлы Татарстан Республикасы Законы белән кертелде)
 (11 пункт 2021 елның 7 октябрендәге 78-ТРЗ номерлы Татарстан Республикасы Законы белән кертелде)
 2. Дини төркемнең эшли башлавы турында “Вөҗдан иреге турында һәм дини берләшмәләр турында” 1997 елның 26 сентябрендәге 125-ФЗ номерлы Федераль законда билгеләнгән тәртиптә дини оешманы дәүләт теркәвенә алу хакындагы карарны кабул итәргә вәкаләтле органга хәбәр ителергә тиеш.

Дини төркем дини оешманы дәүләт теркәвенә алу хакындагы карарны кабул итәргә вәкаләтле органга иң соңыннан хәбәр ителгән көннән алып кимендә өч елга бер мәртәбә үз эшчәнлеген дәвам итү турында хәбәрнамә бирә. (2 пунктның икенче абзацы 2021 елның 7 октябрендәге 78-ТРЗ номерлы Татарстан Республикасы Законы редакциясендә)
(2 пункт 2015 елның 8 октябрендәге 75-ТРЗ номерлы Татарстан Республикасы Законы редакциясендә)
3. Дини төркем гыйбадәт кылырга, башка дини йолаларны
һәм тантаналарны башкарырга, шулай ук үзенең тарафдарларын
дингә өйрәтергә һәм аларга дини тәрбия бирергә хокуклы.

10 статья. Дини оешма

1.   Россия Федерациясе территориясендә даими һәм законлы нигезләрдә яшәүче Россия Федерациясе гражданнарының, башка затларның бергәләп дин тоту һәм дин тарату максатларында төзелгән һәм законда билгеләнгән тәртиптә юридик зат буларак теркәлгән ирекле берләшмәсе дини оешма дип таныла. (1 пункт 2015 елның 21 июлендәге 60-ТРЗ номерлы Татарстан Республикасы Законы редакциясендә)
2.  Территория билгесе буенча дини оешмалар җирле һәм үзәкләштерелгән оешмаларга бүленәләр.

3.  Унсигез яшенә җиткән һәм бер урында йә берәр шәһәр яисә авыл җирендә даими һәм законлы нигезләрдә яшәүче кимендә ун катнашучыдан торган дини оешма җирле дини оешма дип та​ныла.

4.  Үз уставы нигезендә бер үк диндәге кимендә өч җирле дини оешмадан торган дини оешма үзәкләштерелгән дини оешма дип таныла.
Әгәр дини оешмаларның үзәкләштерелгән дини оешма структурасына керү, аннан чыгу хокукы, шулай ук аларның үзәкләштерелгән дини оешма структурасына керү, аннан чыгу һәм (яисә) аннан чыгарылу нигезләре һәм тәртибе алар структурага кергән үзәкләштерелгән дини оешма уставында билгеләнгән булса һәм аның эчке билгеләүләренә туры килсә, дини оешмалар үзәкләштерелгән дини оешма структурасына керергә, аннан чыгарга хокуклы була яисә үзәкләштерелгән дини оешма структурасыннан чыгарыла ала. (Икенче абзац 2021 елның 7 октябрендәге 78-ТРЗ номерлы Татарстан Республикасы Законы белән кертелде)
Үзәкләштерелгән дини оешманың уставында, аның эчке билгеләүләренә нигезләнеп, дини оешмаларның алар структурага кергән үзәкләштерелгән дини оешмадан чыгуына һәм (яисә) чыгарылуына тыю каралырга мөмкин. (Өченче абзац 2021 елның 7 октябрендәге 78-ТРЗ номерлы Татарстан Республикасы Законы белән кертелде)
5.  Үз уставы нигезендә үзәкләштерелгән дини оешма тара​фыннан төзелгән һәм әлеге Законның 8 статьясындагы 1 пунктын​да каралган максатка һәм билгеләргә ия булган оешма, шул исәптән җитәкче йә җайга салучы орган яки оешма, шулай ук дин белеме бирү оешмасы дини оешма дип таныла. (5 пункт 2001 елның 27 сентябрендәге 1077 номерлы, 2014 елның 12 июнендәге 53-ТРЗ номерлы, 2021 елның 7 октябрендәге 78-ТРЗ номерлы Татарстан Республикасы законнары редакциясендә) 
6.  Дини оешманың исемендә аның кайсы диннеке булуы ха​кында белешмәләр булырга тиеш. Дини оешма үз эшчәнлеген башкарганда тулы исемен күрсәтергә тиеш. (Беренче абзац 2001 елның 27 сентябрендәге 1077 номерлы Татарстан Республикасы Законы редакциясендә)
Кайсы диннеке булуы турында белешмәләр шулай ук дини оешмалар тарафыннан гамәлгә куелган (аларда катнашучылар булган) юридик затларның исемнәрендә күрсәтелергә мөмкин. Башка юридик затлар, оештыру-хокукый рәвеше иҗтимагый оешма яисә иҗтимагый хәрәкәт буларак теркәлгән юридик затлардан тыш, кайсы диннеке булуы турында белешмәләрне үз исемнәренә кертергә хокуксыз. Оештыру-хокукый рәвеше иҗтимагый оешма яисә иҗтимагый хәрәкәт буларак теркәлгән юридик затлар, тиешле конфессиядәге үзәкләштерелгән дини оешманың язма ризалыгына нигезләнеп, кайсы диннеке булуы турында белешмәләрне үз исемнәренә кертергә хокуклы. (Икенче абзац 2021 елның 7 октябрендәге 78-ТРЗ номерлы Татарстан Республикасы Законы
61. Гамәлгә куючыларның һәм башка юридик яисә физик затларның дини оешмалар эшчәнлегендә катнашу мәсьәләләре, дини оешма органнарын төзү тәртибе һәм аларның компетенциясе, шушы органнарның карарлар кабул итү тәртибе, шулай ук дини оешма һәм аның органнары составына керүче затлар арасында мөнәсәбәтләр дини оешмалар тарафыннан “Вөҗдан иреге турында һәм дини берләшмәләр турында” 1997 елның 26 сентябрендәге 125-ФЗ номерлы Федераль закон нигезләмәләре нигезендә билгеләнә. (61 пункт 2015 елның 21 июлендәге 60-ТРЗ  номерлы Татарстан Республикасы Законы белән кертелде)
11 статья. Дини оешмалар төзү
1. Унсигез яшенә җиткән һәм бер урында йә бер шәһәр яисә авыл җирлегендә даими яшәүче кимендә ун Россия Федерациясе гражданы җирле дини оешманың гамәлгә куючылары була алалар. (1 пункт 2015 елның 8 октябрендәге 75-ТРЗ номерлы Татарстан Республикасы Законы редакциясендә)
2. Үзәкләштерелгән дини оешмалар, әлеге Законның 10 статьясындагы 4 пункты нигезендә бер үк диндәге кимендә өч дини оешма булганда, закон һәм дини оешмаларның үз билгеләүләре, әгәр мондый билгеләүләр законга каршы килмәсә, нигезендә төзеләләр. (2 пункт 2012 елның 4 августындагы 64-ТРЗ номерлы Татарстан Республикасы Законы редакциясендә)
3. Түбәндәгеләр дини оешманы гамәлгә куючы (аның катнашучысы) була алмый: (беренче абзац 2021 елның 7 октябрендәге 78-ТРЗ номерлы Татарстан Республикасы Законы редакциясендә)
Россия Федерациясендә булулары (яшәүләре) хупланмау турында карар Россия Федерациясе законнарында билгеләнгән тәртиптә кабул ителгән чит ил гражданы яисә гражданлыгы булмаган зат;

«Җинаятьчел юл белән алынган керемнәрне легальләштерүгә (рәсмиләштерүгә) һәм террорчылыкны финанслауга каршы көрәш турында» Федераль законның 6 статьясындагы 2 пункты нигезендә исемлеккә кертелгән зат; (өченче абзац 2021 елның 7 октябрендәге 78-ТРЗ номерлы Татарстан Республикасы Законы редакциясендә)
“Экстремистлык эшчәнлегенә каршы көрәш турында” 2002 елның 25 июлендәге 114-ФЗ номерлы Федераль законның 10 статьясы нигезендә эшчәнлеге туктатылып торган дини оешма; 

үз көченә кергән суд карары белән гамәлләрендә экстремистлык чалымнары булу билгеләнгән  зат. 
террорчылыкны финанслауга каршы тору функцияләрен гамәлгә ашыручы ведомствоара координация органы тарафыннан «Җинаятьчел юл белән алынган керемнәрне легальләштерүгә (рәсмиләштерүгә) һәм террорчылыкны финанслауга каршы көрәш турында» Федераль законның 74 статьясы нигезендә акчаларыннан яисә башка мөлкәтеннән файдалануын туктатып тору (туктату) турында карар чыгарылган оешма яисә физик зат, мондый карар юкка чыгарылганга кадәр; (алтынчы абзац 2020 елның 7 мартындагы 5-ТРЗ номерлы Татарстан Республикасы Законы белән кертелде)
террорчылык оешмалары һәм террорчылар белән яисә массакүләм юк итү коралын тарату белән бәйләнеше булган оешмаларның һәм физик затларның БМО Уставының VII бүлеге, БМО Иминлек Советы яисә БМО Иминлек Советы карарлары нигезендә махсус төзелгән органнар тарафыннан каралган вәкаләтләрне гамәлгә ашыру кысаларында төзелә торган исемлекләренә кертелгән зат. (Җиденче абзац 2022 елның 4 октябрендәге 61-ТРЗ номерлы Татарстан Республикасы Законы белән кертелде)
3 пункт 2014 елның 12 июнендәге 53-ТРЗ номерлы Татарстан Республикасы Законы белән кертелде
4. “Экстремистлык эшчәнлегенә каршы көрәш турында” 2002 елның                              25 июлендәге 114-ФЗ номерлы Федераль законда йә “Террорчылыкка каршы көрәш турында” 2006 елның 6 мартындагы 35-ФЗ номерлы Федераль законда каралган нигезләр буенча суд тарафыннан эшчәнлеген туктату яисә тыю турында законлы көченә кергән карар кабул ителгән иҗтимагый яисә дини берләшмәнең йә башка оешманың элек җитәкчесе булган яисә җитәкче органы составына кергән зат тиешле суд карары законлы көченә кергән көннән алып ун ел дәвамында дини оешма төзи алмый. (4 пункт 2015 елның 11 апрелендәге 22-ТРЗ номерлы Татарстан Республикасы Законы белән кертелде)
5.  Дини оешма төзү турындагы карарда дини оешманы төзү, аның уставын раслау, дини оешма органнарын сайлау (билгеләп кую) хакындагы белешмәләр күрсәтелә. (5 пункт 2015 елның 21 июлендәге 60-ТРЗ номерлы Татарстан Республикасы Законы белән кертелде)
12 статья. Дини оешманың уставы

1.  Дини оешма устав нигезендә эшли, устав исә дини оеш​маны гамәлгә куючылары яисә үзәкләштерелгән дини оешма та​рафыннан раслана һәм граждан законнары таләпләренә туры ки​лергә тиеш.

2.  Дини оешма уставында түбәндәгеләр күрсәтелә:

дини оешманың исеме, урнашкан җире, төре, кайсы дингә каравы һәм, эшләп килүче үзәкләштерелгән дини оешмага һәм (яисә) чит ил дини оешмасына караган очракта аларның исемнәре; (икенче абзац 2021 елның 7 октябрендәге 78-ТРЗ номерлы Татарстан Республикасы Законы редакциясендә)
эшчәнлекнең максатлары, бурычлары һәм төрләре; (өченче абзац 2021 елның 7 октябрендәге 78-ТРЗ номерлы Татарстан Республикасы Законы редакциясендә)
эшчәнлекне төзү һәм аның эшчәнлеген туктату тәртибе; 
оешманың структурасы, аның идарә органнары, аларны барлыкка китерү тәртибе һәм оешманың компетенциясе; 
оешманың акчаларын һәм башка мөлкәтен булдыру чыганак​лары;
уставка үзгәрешләр һәм өстәмәләр кертү тәртибе; 
эшчәнлеге туктатылган очракта, мөлкәт белән эш итү тәртибе;
әлеге дини оешманың эшчәнлеге үзенчәлекләренә кагылыш​лы башка белешмәләр.
13 статья. Дини оешмаларны дәүләт теркәвенә алу (статья 2004 елның 25 февралендәге 5-ТРЗ номерлы Татарстан Республикасы Законы редакциясендә
Дини оешмаларны дәүләт теркәвенә алу, “Вөҗдан иреге турында һәм дини берләшмәләр турында” Федераль законда билгеләнгән үзенчәлекләрне исәпкә алып, “Юридик затларны һәм индивидуаль эшкуарларны дәүләт теркәвенә алу турында” Федераль законда каралган тәртиптә гамәлгә ашырыла. 
14 статья. Төшереп калдырылды. – 2004 елның 25 февралендәге 5-ТРЗ          номерлы Татарстан Республикасы Законы.
15 статья. Чит ил дини оешмаларының вәкиллекләре

1.  Чит дәүләт законнары нигезендә аның территориясендә төзелгән оешма чит ил дини оешмасы дип атала.

2.  Чит ил дини оешмасына Татарстан Республикасы терри​ториясендә үзенең вәкиллеген ачу хокукы бирелергә мөмкин.

3.  Чит ил дини оешмасы вәкиллеге гыйбадәт кылу эшчәнлеге
һәм башка төрле дини эшчәнлек белән шөгыльләнә алмый, аның исеменнән  миссионерлык эшчәнлеге гамәлгә ашырыла  алмый һәм аңа “Вөҗдан иреге турында һәм дини берләшмәләр турында” 1997 елның 26 сентябрендәге 125-ФЗ номерлы Федераль закон белән билгеләнгән" дини берләшмә статусы кагылмый.  (3 пункт 2011 елның 30 июнендәге 38-ТРЗ номерлы, 2016 елның 17 ноябрендәге 85-ТРЗ номерлы Татарстан Республикасы законнары редакциясендә)
4.  Чит ил дини оешмасы вәкиллеген теркәү, ачу һәм ябу тәртибе Россия Федерациясе законнары нигезендә федераль башкарма хакимиятнең вәкаләтле органы тарафыннан билгеләнә. (4 пункт 2010 елның 31 мартындагы 12-ТРЗ номерлы Татарстан Республикасы Законы редакциясендә)
5.  Чит ил дини оешмасы вәкиллеген теркәү турындагы карар кабул
ителгән очракта, аның вәкиленә федераль башкарма хакимиятнең  вәкаләтле органы тарафыннан федераль башкарма хакимиятнең  вәкаләтле органы тарафыннан билгеләнгән үрнәктәге таныклык бирелә.  (5 пункт 2012 елның  4  августындагы 64-ТРЗ номерлы Татарстан Республикасы Законы редакциясендә)
16 статья. Төшереп калдырылды. – 2004 елның 25 февралендәге 5-ТРЗ  номерлы Татарстан Республикасы Законы.
III БҮЛЕК. ДИНИ ОЕШМАЛАРНЫҢ ХОКУКЛАРЫ ҺӘМ ГАРАНТИЯЛӘРЕ

17 статья. Дини оешмаларның эчке күрсәтмәләре

1.  Дини оешмаларның эчке күрсәтмәләре Россия Федерациясе законнарына каршы килмәсәләр һәм алар уставларында каралган хокукый сәләткә ия бул​салар, дини оешмалар шушы эчке күрсәтмәләре нигезендә эш итәләр. (1 пункт 2011 елның 30 июнендәге 38-ТРЗ номерлы Татарстан Республикасы Законы редакциясендә)
2.  Әгәр әлеге күрсәтмәләр Россия Федерациясе законнарына каршы килмәсәләр, дәүләт дини оешмаларның эчке күрсәтмәләрен ихтирам итә. (2 пункт 2011 елның 30 июнендәге 38-ТРЗ номерлы Татарстан Республикасы Законы редакциясендә)
3.   Дини оешмалар үзләренең эчке билгеләүләре нигезендә дин әһелләре һәм дини персонал эшчәнлегенең шартларын, шулай ук аларга карата таләпләр, шул исәптән дин белеме өлешендә, билгеләргә хокуклы. (3 пункт 2012 елның 4 августындагы 64-ТРЗ номерлы Татарстан Республикасы Законы белән кертелде, 2013 елның 17 июлендәге 65-ТРЗ номерлы Татарстан Республикасы Законы редакциясендә)
31. Чит ил мәгариф оешмаларында (үзәкләрендә) дини оешмаларның руханиларын һәм дини персоналын әзерләүгә юнәлдерелгән уку-укыту программалары буенча белем алган һәм Россия Федерациясе территориясендә тәүге тапкыр гыйбадәт кылырга, башка дини йолалар һәм тантаналар үткәрергә, миссионерлык һәм хәлфәлек эшчәнлеген гамәлгә ашырырга керешүче дини оешмаларның дин әһелләре һәм дини персоналы булган затлар Россия Федерациясе территориясендә гыйбадәт кылуны, башка дини йолалар һәм тантаналар үткәрүне, миссионерлык һәм хәлфәлек эшчәнлеген гамәлгә ашыруны башлар алдыннан «Вөҗдан иреге турында һәм дини берләшмәләр турында» 1997 елның 26 сентябрендәге 125-ФЗ номерлы Федераль закон нигезендә теркәлгән һәм дәүләт аккредитациясенә ия булган югары белем бирү төп уку-укыту программаларын гамәлгә ашыручы дини белем бирү оешмаларында яисә белем бирү эшчәнлеген дәүләт җайга салуы өлкәсендә норматив-хокукый җайга салу функциясен гамәлгә ашыра торган федераль башкарма хакимият органы тарафыннан исемлеге раслана торган Россия Федерациясенең федераль дәүләт югары белем бирү мәгариф оешмаларында өстәмә һөнәри белем алалар һәм Россия Федерациясе законнарында билгеләнгән тәртиптә Россия Федерациясе территориясендә теркәлгән тиешле конфессиядәге үзәкләштерелгән дини оешманың идарә итүче органында (үзәгендә) аттестация узалар. (31 пункт 2012 елның 4 августындагы 64-ТРЗ номерлы Татарстан Республикасы Законы белән кертелде)
4. Татарстан Республикасы территориясендә теркәлгән дини оешмалар дини оешманың уставында күрсәтелгән  дин тәгълиматының кануный бердәмлеген тәэмин итү тәртибен билгелиләр. (4 пункт 2012 елның 4 августындагы 64-ТРЗ номерлы Татарстан Республикасы Законы белән кертелде)
18 статья. Дини оешмаларның милекчелек хокукы

1.  Дини оешмаларның милкендә биналар, җир кишәрлеклә​ре, җитештерү, социаль, хәйрия, дини-агарту һәм башка билгел​әнештәге объектлар, дини билгеләнештәге предметлар, акчалар һәм дини оешмаларның эшчәнлеген тәэмин итү өчен кирәкле бүтән төрле мөлкәт була, шул исәптән тарихи һәм мәдәни ядкярләргә караганнары да.

2.  Дини оешмалар үз акчаларына, гражданнарның, оешма​ларның иганә акчаларына сатып алынган яисә төзелгән яки дәүләт тарафыннан дини оешмалар милкенә тапшырылган йә Россия Федерациясе законнарына каршы килмәүче башка нигезләрдә сатып алынган мөлкәткә кара​та милекчелек хокукына ия булалар.              (2 пункт 2011 елның 30 июнендәге 38-ТРЗ номерлы Татарстан Республикасы         Законы редакциясендә)
3.  Дини оешмалар хокукый торышы федераль законнар белән җайга салына торган вакыф мөлкәтенә ия булырга хокуклы. (3 пункт 2008 елның 16 июнендәге  24-ТРЗ номерлы Татарстан Республикасы Законы редакциясендә)
4. Дәүләт милкендәге яисә муниципаль милектәге гыйбадәт биналары һәм корылмалары, үзләренә караган җир кишәрлекләре белән бергә, һәм дини билгеләнештәге башка төрле мөлкәт дини оешмалар милкенә түләүсез Россия Федерациясе законнарында билгеләнгән тәртиптә тапшырыла. (4 пункт 2008 елның 16 июнендәге 24-ТРЗ номерлы, 2011 елның 30 июнендәге 38-ТРЗ номерлы Татарстан Республикасы законнары редакциясендә)
5.  Дини оешмалар чит илләрдәге мөлкәткә милекчелек хокукында ия булырга мөмкин.

6. Гыйбадәт кылу билгеләнешендәге күчемле һәм күчемсез мөлкәткә карата кредиторлар дәгъвасы буенча түләү алынмаска тиеш. Кредиторлар дәгъвасы буенча түләү алынмый торган гыйбадәт кылу билгеләнешендәге күчемле һәм күчемсез мөлкәт төрләре исемлеген дини оешмаларның тәкъдимнәре буенча Россия Федерациясе Хөкүмәте билгели. (6 пункт 2001 елның 27 сентябрендәге 1077 номерлы Татарстан Республикасы Законы редакциясендә) 
19 статья. Дини йолалар һәм тантаналар

1.  Дини оешмалар гыйбадәт биналары һәм корылмалары, гыйбадәт кылу, дога кылу һәм дини җыелышлар үткәрү өчен махсус урыннарга һәм объектларга, дини ихтирам урыннарына һәм объектларына нигез салырга һәм аларны тотарга хокуклы.

 2. Гыйбадәт кылулар, башка дини йолалар һәм тантаналар түбәндәгеләрдә  тоткарлыксыз башкарыла: (2 пункт 2015 елның 16 гыйнварындагы 1-ТРЗ номерлы Татарстан Республикасы Законы редакциясендә)
гыйбадәт урыннарында, биналарында һәм корылмаларында, шулай ук мондый биналар һәм корылмалар урнашкан җир кишәрлекләрендә;

дини оешмаларның милек хокукындагы яисә аларның устав эшчәнлеген гамәлгә ашыру өчен аларга башка мөлкәт хокукында бирелгән биналарда һәм корылмаларда, шулай ук мондый биналар һәм корылмалар урнашкан җир кишәрлекләрендә; 
дини оешмаларның милек хокукындагы яисә аларның устав эшчәнлеген гамәлгә ашыру өчен аларга башка мөлкәт хокукында бирелгән урыннарда, шулай ук, тиешле урыннары булган биналарның милекчеләре белән килештереп, мондый биналар урнашкан җир кишәрлекләрендә;

дини оешмалар төзегән оешмаларның милек хокукындагы яисә аларга башка мөлкәт хокукында бирелгән урыннарда, биналарда, корылмаларда һәм җир кишәрлекләрендә;

дини оешмаларның милек хокукындагы яисә аларга башка мөлкәт хокукында бирелгән җир кишәрлекләрендә;

гыйбадәт кылу урыннарында;

зиратларда һәм крематорийларда;

торак урыннарда. 
3. Хәрби частьләрнең командованиесе, хәрби уставларның таләпләрен исәпкә алып, хәрби хезмәткәрләрнең гыйбадәт кылуларда, башка дини йолаларны һәм тантаналарны үтәүдә катнашу​ларына закон нигезендә каршылык күрсәтми. 
4. Дини оешмалар дәвалау-профилактика һәм хастаханә учреждениеләрендә, балалар йортларында, картлар һәм инвалидлар өчен интернат-йортларда андагы гражданнарның үтенече буенча бу максатларга администрация тарафыннан махсус бирелә торган урыннарда дини йолалар һәм тантаналар башкарырга хокуклы. Җинаять җәзасын үтәүче учреждениеләрдә дини йолалар, тантаналар һәм шәхси очрашулар Россия Федерациясенең җинаять-үтәтү законнары таләпләрен үтәгән килеш башкарыла.

Сак астында тоту урыннарындагы биналарда дини йолалар һәм тантаналар башкару Россия Федерациясенең җинаять-процессуаль законнары таләпләрен үтәгән килеш рөхсәт ителә.

Дини йолалар һәм тантаналар мәгариф оешмалары территорияләрендә урнашкан дини билгеләнештәге биналарда, корылмаларда да, шулай ук мәгариф оешмаларының дини йолалар башкару өчен элек-электән файдаланыла торган урыннарында үткәрелергә мөмкин. 
(4 пункт  2015 елның 21 июлендәге 60-ТРЗ номерлы Татарстан Республикасы Зконы редакциясендә) 

5. Башка очракларда җәмәгать урыннарында җәмәгать тәртибен һәм дини йолаларда һәм тантаналарда катнашучыларның да, башка гражданнарның да иминлеген тәэмин итүгә юнәлдерелгән чараларны таләп итә торган шартларда үткәрелә торган гавами гыйбадәт кылулар, башка дини йолалар һәм тантаналар 
(гыйбадәт кылу җыелышларын һәм дини җыелышларны кертеп) митинглар, урам йөрешләре һәм демонстрацияләр уздыру өчен билгеләнгән тәртиптә гамәлгә ашырыла. (5 пункт 2015 елның 16 гыйнварындагы 1-ТРЗ номерлы Татарстан     Республикасы Законы редакциясендә)

6. Дин тотучылар үтенече буенча предприятиеләрнең хезмәт көне тәртибендә Татарстан Республикасы территориясендә гамәлдә булган законнар нигезендә дини йолаларны үтәү өчен хезмәткәрләргә тәнәфес бирелергә мөмкин. Тәнәфес эш вакытына кертелми.

20 статья. Халыкка хезмәт күрсәтү өлкәсендә дини гореф-гадәтләр (статья 2011 елның 30 июнендәге 38-ТРЗ, 2014 елның 24 июлендәге 76-ТРЗ номерлы Татарстан Республикасы законнары редакциясендә)
Дини оешмалар Россия Федерациясе законнарында билгеләнгән тәртиптә сәүдә һәм көнкүреш хезмәте күрсәтү предприятиеләренең махсуслаштырылган челтәрен төзергә, дин тотучыларга канун таләпләре нигезендә хезмәтләр күрсәтү өчен медицина оешмалары ачарга мөмкин. 
21 статья. Дини әдәбият һәм дини билгеләнеш предметлары

1.  Дини оешмалар дини әдәбиятны, басма, аудио- һәм видеоматериалларны, дини билгеләнештәге башка төрле предмет​ларны җитештерергә, сатып алырга, читтән кертергә, читкә чыга​рырга һәм таратырга хокуклы.

2.  Дини оешмалар гыйбадәти әдәбият бастырып чыгаручы һәм гыйбадәт кылу предметларын җитештерүче оешмаларны гамәлгә кую, шулай ук гыйбадәт кылу биналарыннан тыш аларны сату буенча аерым хокуктан файдаланалар.

3.  Дини оешмалар чыгара торган, шулай ук аның исеменнән миссионерлык эшчәнлеген гамәлгә ашыру кысаларында таратыла торган  әдәбият, басма, аудио- һәм видеоматериаллар әлеге дини оешманың тулы рәсми исеме белән
тамгаланырга тиеш. (3 пункт 2016 елның 17 ноябрендәге 85-ТРЗ номерлы Татарстан Республикасы Законы редакциясендә)
22 статья. Дини оешмаларның хәйрия һәм агарту эшчәнлеге

1.  Дини оешмалар хәйрия эшчәнлеген турыдан-туры да, хәйрия оешмаларын гамәлгә кую юлы белән дә закон нигезендә тормышка ашырырга хокуклы. 

2.  Дини оешмалар үзләренең устав максатларын һәм бурыч​ларын гамәлгә ашыру өчен Россия Федерациясе законнарында билгеләнгән тәртиптә дини-агарту, мәгариф һәм башка оешмалар төзергә, шу​лай ук массакүләм мәгълүмат чараларын гамәлгә куярга хокуклы. (2 пункт 2011 елның 30 июнендәге 38-ТРЗ, 2014 елның 12 июнендәге 53-ТРЗ номерлы Татарстан Республикасы законнары редакциясендә)
3.  Дини оешмалар үзләренең эчке күрсәтмәләре нигезендә гыйбадәт кылуларны, башка дини йолаларны һәм тантаналар үткәрүне оештыруда катнашу, шулай ук дини оешмаларның үз уставларында каралган эшчәнлек төрләренә ярдәм итүгә һәм тәэмин итүгә юнәлдерелгән эшләр башкару, хезмәтләр күрсәтү өчен ихтыярый ярдәм итүчеләрне (волонтерларны) җәлеп итәргә хокуклы. (3 пункт 2018 елның 30 июнендәге 48-ТРЗ номерлы Татарстан Республикасы Законы белән кертелде)
4.  Дини оешмалар “Вөждан иреге турында һәм дини берләшмәләр турында” 1997 елның 26 сентябрендәге 125-ФЗ номерлы Федераль закон нигезендә ихтыярый ярдәм итүчеләр (волонтерлар) белән ихтыярый ярдәм итү (волонтерлык) эшчәнлеге турында  граждани-хокукый шартнамәләр төзергә хокуклы. (4 пункт 2018 елның 30 июнендәге 48-ТРЗ номерлы Татарстан Республикасы Законы белән кертелде)
23 статья. Халыкара багланышлар һәм элемтәләр

1.  Дини оешмалар халыкара багланышлар һәм элемтәләр ур​наштырырга һәм тотарга хокуклы, шул исәптән дини ихтирам урыннарына бару, җыелышларда һәм башка гамәлләрдә катнашу өчен, дини белем алу өчен дә, шулай ук шушы ук максатлар өчен чит ил гражданнарын да чакырырга хокуклы.

2.  Үз көчен югалтты. – 2008 елның 16 июнендәге 24-ТРЗ номерлы  Татарстан Республикасы Законы.

24 статья. Дәүләт милке, гражданнар һәм аларның берләшмәләре милке булган мөлкәттән файдалану (статья 2011 елның 30 июнендәге 38-ТРЗ номерлы Татарстан Республикасы Законы редакциясендә)
1. Дини оешмалар аларга дәүләт, муниципаль, иҗтимагый һәм башка оешмалар һәм гражданнар тарафыннан бирелә торган җир кишәрлекләреннән, биналардан һәм мөлкәттән үз ихтыяҗлары өчен Россия Федерациясе законнары нигезендә файдаланырга хокуклы. 

2.  Россия Федерациясе законнарында билгеләнгән тәртиптә дини оешмаларга дәүләт милкендәге яисә муниципаль милектәге гыйбадәт биналарын һәм корылмаларын, аларга карый торган җир кишәрлекләре белән бергә, дини билгеләнештәге башка мөлкәтне файдалануга тапшыру түләүсез башкарыла. 
25 статья. Дини оешмаларның акчалары (статья 2011 елның 30 июнендәге 38-ТРЗ номерлы Татарстан Республикасы Законы редакциясендә)
Дини оешмаларның акчалары физик һәм юридик затларның ирекле иганәләре, гыйбадәт эшчәнлегеннән, гыйбадәт кылу йә дини билгеләнеш предметларын, дини әдәбиятны җитештерүдән һәм сатудан кергән акчалар исәбенә, шулай ук Россия Федерациясе законнарында тыелмаган башка акча кертү чыганакларыннан барлыкка килә. 
26 статья. Дини оешмаларның эшкуарлык эшчәнлеге
Дини оешмалар Россия Федерациясе законнарында билгеләнгән тәртиптә эшкуарлык эшчәнлеген башкарырга һәм үз предприятиеләрен төзергә хокуклы. (2011 елның  30 июнендәге 38-ТРЗ номерлы Татарстан Республикасы Законы редакциясендә).
27 статья. Дини оешмаларда хезмәт хокукы мөнәсәбәтләре

1.  Дини оешмалар үз уставларында каралган очракларда хезмәткәрләр белән хезмәт шартнамәләре төзиләр. (1 пункт 2013 елның 17 июлендәге 65-ТРЗ номерлы Татарстан Республикасы Законы редакциясендә)
2.  Хезмәт шартлары һәм хезмәт өчен түләү дини оешма (эш бирүче) белән хезмәткәр арасында төзелә торган хезмәт шартнамәсе буенча Россия Федерациясе законнары нигезендә билгеләнә. (2 пункт 2011 елның 30 июнендәге 38-ТРЗ,               2013 елның 17 июлендәге 65-ТРЗ номерлы Татарстан Республикасы законнары редакциясендә)
3.  Дини оешмаларда хезмәт шартнамәләре буенча эшләүче гражданнарга хезмәт турында Россия Федерациясе законнары кагыла. (3 пункт 2011 елның             30 июнендәге 38-ТРЗ, 2013 елның 17 июлендәге 65-ТРЗ номерлы Татарстан Республикасы законнары редакциясендә)
4.  Дини оешмаларның хезмәткәрләре, шулай ук дин әһелләре Россия Федерациясе законнары нигезендә социаль тәэмин ителергә, социаль иминләштерелергә һәм пенсия белән тәэмин ителергә тиеш. (4 пункт 2011 елның          30 июнендәге 38-ТРЗ номерлы Татарстан Республикасы Законы редакциясендә)
5. Дини оешмаларда эшләүче гражданнар үз мәнфәгатьләрен яклау өчен һөнәр берлекләре төзергә, аларга керергә, һөнәр берлеге эшчәнлеге  белән  шөгыльләнергә һәм һөнәр берлегеннән чыгарга хокуклы. (5 пункт 2012 елның 4 августындагы          64-ТРЗ номерлы Татарстан Республикасы Законы белән кертелде)
6. Дини оешмаларда хезмәткә кагылышлы хокук мөнәсәбәтләре, дини берләшмәләр турында законнарда билгеләнгән үзенчәлекләрне исәпкә алып, хезмәт законнары белән җайга салына. (6 пункт 2012 елның 4 августындагы 64-ТРЗ номерлы Татарстан Республикасы Законы белән кертелде)
IV БҮЛЕК. ВӨҖДАН ИРЕГЕ, ДИН ТОТУ ИРЕГЕ ТУРЫНДАГЫ ҺӘМ ДИНИ БЕРЛӘШМӘЛӘР ТУРЫНДАГЫ ЗАКОННАР ҮТӘЛЕШЕНӘ КҮЗӘТЧЕЛЕК ҺӘМ КОНТ​РОЛЬЛЕК ИТҮ
28 статья. Күзәтчелекне һәм тикшереп торуны гамәлгә ашыру с(татья  2016 елның 26 мартындагы 15-ТРЗ номерлы Татарстан Республикасы Законы редакциясендә)
Вөҗдан иреге, дин тоту иреге турындагы һәм дини берләшмәләр хакындагы законнар үтәлешенә күзәтчелек итү һәм аны тикшереп тору федераль законнарда билгеләнгән тәртиптә гамәлгә ашырыла.
29 статья. Вөҗдан иреге, дин тоту иреге турындагы һәм дини берләшмәләр турындагы законнарны бозган өчен җаваплылык (статья 2004 елның 25 февралендәге 5-ТРЗ, 2011 елның 30 июнендәге 38-ТРЗ номерлы Татарстан Республикасы законнары редакциясендә)
Вөҗдан иреге, дин тоту иреге турындагы һәм дини берләшмәләр турындагы законнарны бозган өчен Россия Федерациясе законнары нигезендә җаваплылык карала. 
30 статья. Йомгаклау нигезләмәләре

1.  Дини оешмаларның әлеге Закон үз көченә кергәнче төзелгән
уставлары һәм башка төрле гамәлгә кую документлары әлеге За​конга яраклаштырылырга тиеш. Дини оешмаларның уставларын һәм башка төрле гамәлгә кую документларын әлеге Законга яраклаш​тырганчы, алар әлеге Законга каршы килмәгән өлешләрендә генә гамәлдә булалар.

2.  Татарстан Республикасы Хөкүмәте өч ай эчендә үзенең норматив-хокукый актларын әлеге Законга яраклаштырырга тиеш.

3.  Әлеге Закон үз көченә кергәнче төзелгән дини оешмалар​ны дәүләт теркәвенә алу әлеге Закон таләпләре нигезендә 2000 елның 1 июленнән дә соңга калмыйча үткәрелергә тиеш. Бу вакыт узганнан соң кабат теркәлү узмаган дини оешмалар суд тәртибендә бетерелергә мөмкин.
31. Исемнәрендә кайсы диннеке булуы турында белешмәләр булган юридик затлар, оештыру-хокукый рәвеше иҗтимагый оешма яисә иҗтимагый хәрәкәт буларак теркәлгән, тиешле конфессиядәге үзәкләштерелгән дини оешманың әлеге Законның 10 статьясындагы 6 пунктында күрсәтелгән язма ризалыгын алган юридик затлардан тыш, 2022 елның 1 гыйнварына кадәр үз исемнәрен  әлеге Законның 10 статьясындагы 6 пункты таләпләренә туры китерергә тиеш. (31 пункт  2021 елның 7 октябрендәге 78-ТРЗ номерлы Татарстан Республикасы Законы белән кертелде)
4.  Дини оешмаларны бетерү яисә аларның эшчәнлеген тыю өчен әлеге Законның 16 статьясындагы 2 пунктында күрсәтелгән нигезләр булса, дини оешмаларны кабат теркәү уздырылмый. Әлеге нигезләр буенча кабат теркәүдән баш тарткан теркәүче орган ма​териалларны судка тапшыра.

Икенче һәм өченче абзацлар - үз көчләрен югалтты - 2015 елның 8 октябрендәге 75-ТРЗ номерлы Татарстан Республикасы Законы
“Бер үк диндәге үзәкләштерелгән дини оешма структурасына керми торган җирле дини оешмалар дәүләт теркәвенә алу көненнән алып (төзелгәндә) ун ел дәвамында әлеге Законның 6 статьясындагы 3 һәм 4 пунктларында (балигъ булган гражданнарга карата өстәмә гомуми белем бирү программаларын гамәлгә ашыручы мәгариф оешмаларын төзү хокукыннан тыш), 19 статьясындагы 4 пунктында,               22 статьясындагы 2 пунктында (массакүләм мәгълүмат чараларына карата), “Вөҗдан иреге турында һәм дини берләшмәләр турында” 1997 елның                          26 сентябрендәге 125-ФЗ номерлы Федераль законның 13 статьясындагы                   5 пунктында һәм 20 статьясындагы 2 пунктында каралган хокуклардан файдаланмыйлар, шулай ук үзәкләштерелгән дини оешманың гамәлгә куючылары булырга хокуксыз булалар. (Дүртенче абзац  2015 елның 8 октябрендәге 75-ТРЗ номерлы Татарстан Республикасы Законы белән кертелде). 

5. Әлеге Закон рәсми басылып чыккан көненнән үз көченә керә.

Татарстан Республикасы 
Президенты                                                                                                 М.Шәймиев
Казан шәһәре, 
1999 елның 14 июле

